
COMUNICAT STAMPE

La Agjenzie e je in vore sul INTERREG IV Italie-Austrie ID-COOP

LENGHIS MINORITARIIS E DISVILUP ECONOMIC:
LA SFIDE DE ARLEF

135 Comuns de provincie di Udin
clamats a rispuindi a un cuistionari dentri dai 22 di Jugn

Udin, ai 20 di Jugn 2013 - L'ARLeF - Agjenzie regjonal pe lenghe furlane e je daiir
a lavora dutun cun la Academie Europeane di Bolzan (EURAC) suntun progjet
INTERREG IV Italie-Austrie che al a tant che obietif chel di promovi la nassite o
la incressite di cooperativis tai teritoris dula che a son minorancis linguistichis.

"Identita e cooperativismo in territori di insediamento di minoranze storico-
linguistiche" - chest il non dal progjet - al a ché di verifica se lis minorancis a
puedin dopra il spirt di cooperazion tant che risorse sedi economiche sedi
cultural, cjapant ispirazion di gnovis formis di imprese social di suces.

Austrie e Italie, di fat, no spartissin dome une frontiere tal arc alpin, ma ancje la
presince di minorancis che a puedin dopra il confin tant che oportunitat di
inricjiment e disvilup.

Il progjet, inviat tal Otubar dal 2012 - tal an internazional des cooperativis - e
che si concludara tal Marg¢ 2015, si davuelg tes provinciis di Belum, Bolzan, Udin
e Gurize par chel che al rivuarde la Italie e tai distrets di Villach, Klagenfurt e
Volkermarkt pal chel che al inten la Austrie: al e un teritori dula che a vivin plui
o mancul 800 mil personis di minorance furlane, slovene, ladine, ven a stai il 50
par cent suntune popolazion total di 1,5 milions. In particolar, te aree cjapade in
considerazion dal ID-Coop, a son 80 mil i ladins, 700 mil i furlans, 79 mil i
slovens.

Il cjaf di grup EURAC al lavore dutun cun cuatri ents principai doi a rapresentin il
Fritl Vignesie Julie, ven a stai ARLeF e il Comun di Monfalcon, e i altris doi a son
la SGZ, Union economiche slovene de Carinzie e la Provincie di Belum.

E je la prime volte che ARLeF e partecipe a un progjet european di cheste
complessitat. La Agjenzie, daspo jessi stade impegnade tes setemanis stadis a
comunica al EURAC i dats su teritori, politiche, struture juridic istituzional e su
aspiets socio linguistics dai Comuns de provincie di Udin cun presince des
minorancis furlane e slovene, cumo e da une man al cjaf di grup te fase di
racuelte des rispuestis dal cuistionari che al € stat mandat a 135 aministrazions
comunals.

"Al sara une vore impuartant riva a otigni i dats di bande dai Comuns - al
spieghe il diretor de ARLeF, William Cisilino - parce che une volte elaboréts a
permetaran di individua il teren plui bon par sperimenta il 'model tipic' di
cooperative. Al e par chest che o invidin dutis lis aministrazions a rispuindi
dentri dal tiermin dai 22 di Jugn: al sara pal 16r teritori une pussibilitat par
svilupa imprese e par promovi ocasions di lavor".

Elisabetta Pozzetto
Regjon Autonome Friil Vignesie Julie

